
Słowo tydźenja je z pjera Lubiny Hajdukoweje.

NJEDŹIWAWY 

a) 	něchtó mysli jenož na sebje a njedźiwa na druhich
b) 	něchtó njedźiwa na wobchad a znjezboži
c) 	něchtó, kotryž so ženje a přez ničo njedźiwa

Prawa je wotmołwa a. 

W prěnim rjedźe je njedźiwawy čłowjek tón, kotryž bjez skruplow a wobmyslenjow spyta swoje zaměry 
přesadźić. Je to chětro surowe postupowanje. Njedźiwawy pak je tež tón, kotryž njeje druhemu napřećo 
kedźbliwy. 

Takle móžeš to tež prajić:
—— być bjez wobmyslenjow, bjez skruplow, ničo njewobkedźbować
—— njekedźbliwy, njepřemyslowacy, šuskaty, zwjeršny

Přikłady z rěčneho korpusa:  
Druhdy so mi zda, zo žada sej dźensniše žiwjenje njedźiwawe zadźerženje, chceš-li něšto docpěć. Jeli 
njemysliš na sebje, to tež nichtó druhi nječini. (LHV)
Njebudź no tajki njedźiwawy, mysli tež raz na swoju sotru! (LHV)


